
ഭൂപതിവ് നിയമ ഭേദഗതി

ചോദ്യം ഉത്തരം

ശ്രീ. അനൂപ് ജേക്കബ്‌ ,
ശ്രീ. മോൻസ് ജോസഫ്,
ശ്രീ. പി. ജെ. ജോസഫ്,
ശ്രീ. മാണി. സി. കാപ്പൻ

ശ്രീ. കെ. രാജൻ
(റവന്യൂ-ഭവനനിര്‍മ്മാണ വകുപ്പ് മന്ത്രി)

(എ)

1960-ല്‍ നിയമസഭ പാസാക്കിയ ഭൂമി പതിച്ചു
കൊടുക്കൽ നിയമത്തിന്റെ പ്രധാന ലക്ഷ്യം

എന്തായിരുന്നുവെന്ന് വിശദമാക്കാമോ;

(എ) 1960-നു മുമ്പ് തിരുവിതാംകൂര്‍- കൊച്ചി പ്രദേശത്ത്

സര്‍ക്കാര്‍ ഭൂമിയുടെ അസൈന്‍മെന്റുകള്‍ 1950-ലെ
തിരുവിതാംകൂര്‍-കൊച്ചി ഗവണ്‍മെന്റ് ലാന്‍ഡ്
അസൈന്‍മെന്റ് ആക്ടിലെ വ്യവസ്ഥകള്‍

അനുസരിച്ചാണ് നിയന്ത്രിച്ചിരുന്നത്. മലബാര്‍
പ്രദേശത്ത് സര്‍ക്കാര്‍ ഭൂമിയുടെ അസൈന്‍മെന്റുകള്‍
തിരുവിതാംകൂര്‍-കൊച്ചി പ്രദേശത്തെ പോലെ ഒരു
പ്രത്യേക നിയമത്താല്‍ നിയന്ത്രിക്കപ്പെട്ടിരുന്നുമില്ല.
മലബാര്‍ പ്രദേശത്ത് 1895-ലെ ഗവണ്‍മെന്റ് ഗ്രാന്റ്സ്
ആക്ട് പ്രാബല്യത്തില്‍ ഉണ്ടായിരുന്നു. മറ്റേതൊരു
നിയമത്തിലും എന്തുതന്നെ അടങ്ങിയിരുന്നാലും
ഗ്രാന്റില്‍ ഏര്‍പ്പെടുത്തിയിരിക്കുന്ന വ്യവസ്ഥകളും

നിയന്ത്രണങ്ങളും പ്രാബല്യത്തില്‍ ഉണ്ടാകുമെന്ന്
മാത്രമേ അത് വ്യവസ്ഥ ചെയ്യുന്നുളളൂ. സര്‍ക്കാര്‍
ഭൂമിയുടെ അസൈന്‍മെന്റുകള്‍ നിയന്ത്രിക്കുന്നതിന്

മുഴുവന്‍ സംസ്ഥാനത്തിനും ബാധകമായ സമഗ്രമായ
ഒരു നിയമനിര്‍മ്മാണം ആവശ്യമാണെന്ന്

കണ്ടുകൊണ്ടാണ് 1960-ലെ കേരള സര്‍ക്കാര്‍ ഭൂമി
പതിവ് നിയമം നടപ്പില്‍ വരുത്തിയത്. 

(ബി)
1964-ലെ ഭൂപതിവ് ചട്ടപ്രകാരം പട്ടയഭൂമി ഏത്
ആവശ്യങ്ങൾക്കായി മാത്രം
ഉപയോഗിക്കണമെന്നായിരുന്നു വ്യവസ്ഥ;
വിശദമാക്കാമോ;

(ബി) 1964 ലെ ഭൂ പതിവ് ചട്ടങ്ങളിലെ ചട്ടം (4) പ്രകാരം
വ്യക്തിഗത കൃഷി, താമസസ്ഥലം

സമീപസ്ഥലങ്ങളായ രജിസ്റ്റര്‍ഡ് ഭൂമിയുടെ
ഗുണകരമായ അനുഭവം എന്നീ ആവശ്യങ്ങള്‍ക്കായി

സര്‍ക്കാര്‍ ഭൂമി പതിച്ചു നല്‍കാവുന്നതാണെന്ന്
വ്യവസ്ഥ ചെയ്തിട്ടുള്ളതാണ്. 

(സി) മൂന്നാർ പ്രദേശത്തെ നിർമ്മാണപ്രവർത്തനങ്ങൾ

2010-ൽ ഹൈക്കോടതി ഉത്തരവുപ്രകാരം

നിർത്തിവെക്കേണ്ടിവന്നതിന്റെ പ്രധാന കാരണം
എന്തായിരുന്നു; വ്യക്തമാക്കാമോ;

(സി) മൂന്നാറിലെ റവന്യൂ വനം ഭൂമികളിലെ കൈയ്യേറ്റങ്ങള്‍
സര്‍ക്കാര്‍ ഭൂമിയുടെ ദുരുപയോഗം, വ്യാജപട്ടയങ്ങള്‍,
മുതലായ പ്രശ്നങ്ങള്‍ ഉന്നയിച്ചു കൊണ്ട് വണ്‍ എര്‍ത്ത്

വണ്‍ ലൈഫ് എന്ന സംഘടന ബഹു. കേരള
ഹൈക്കോടതിയില്‍ WP(C) 1801/2010 & WP(C)

34095/2007 നമ്പരായി ഫയല്‍ ചെയ്തിട്ടുള്ള
ഹര്‍ജിയിന്മേല്‍ ബഹു. കേരള ഹൈക്കോടതി
പുറപ്പെടുവിച്ചിട്ടുള്ള 21.01.2010 തീയതിയിലെ
ഇടക്കാല ഉത്തരവില്‍, ഇടുക്കി ജില്ലയിലെ മൂന്നാര്‍
മേഖലയിലെ 8 വില്ലേജുകളില്‍ നിര്‍മാണ
പ്രവര്‍ത്തനങ്ങള്‍ക്ക് റവന്യൂ വകുപ്പില്‍ നിന്നും നോ
ഒബ്ജക്ഷന്‍ സര്‍ട്ടിഫിക്കറ്റ് വാങ്ങിയിരിക്കണമെന്ന്
നിബന്ധനയുള്ളതാണ്. പ്രസ്തുത ഇടക്കാല
ഉത്തരവിനെ തുടർന്നാണ് മൂന്നാർ പ്രദേശത്തെ
നിർമ്മാണ പ്രവർത്തനങ്ങൾക്ക്  റവന്യൂ വകുപ്പിൽ
നിന്നുള്ള നോ ഒബ്ജക്ഷന്‍ സര്‍ട്ടിഫിക്കറ്റ്
ഏർപ്പെടുത്തിയിട്ടുള്ളത് .

പട്ടയത്തിന്റെ സാധുത, കാര്‍ഷിക/ഗാര്‍ഹിക
ആവശ്യത്തിന് പതിച്ചു നല്‍കിയിട്ടുള്ള ഭൂമിയില്‍ ഭൂമി
പതിവ് വ്യവസ്ഥകളുടെ ലംഘനം നടന്നിട്ടുണ്ടോ,
നിര്‍മ്മാണ പ്രവര്‍ത്തനം നിമിത്തം മണ്ണിടിച്ചില്‍,
ഉരുള്‍പൊട്ടല്‍ തുടങ്ങിയ ദുരന്തങ്ങള്‍ക്ക്
സാധ്യതയുണ്ടോ മുതലായ വിഷയങ്ങള്‍
പരിശോധിച്ചാണ് എന്‍.ഒ.സിയ്ക്കുള്ള അപേക്ഷകളില്‍

റവന്യൂ വകുപ്പ് നടപടി സ്വീകരിക്കുന്നത്. (ബഹു. കേരള
ഹൈക്കോടതിയുടെ ഉത്തരവ് ഇതോടൊപ്പം
ഉള്ളടക്കം ചെയ്യുന്നു). 

(ഡി)

ഭൂപതിവ് നിയമഭേദഗതി കൊണ്ടുവരാൻ സർക്കാർ
മുന്നോട്ടുവന്നതിന്റെ പ്രധാന ഉദ്ദേശ്യം എന്താണെന്ന്
വ്യക്തമാക്കാമോ?

(ഡി) 1960 ലെ കേരള ഭൂമി പതിവ് നിയമത്തിന്റെ

അടിസ്ഥാനത്തില്‍ രൂപീകരിച്ചിട്ടുള്ള വിവിധ ചട്ടങ്ങള്‍
പ്രകാരം നല്‍കിയിട്ടുള്ള പട്ടയങ്ങളിലോ ചട്ടങ്ങളിലോ
ഉള്ള വ്യവസ്ഥകള്‍ ലംഘിച്ചിട്ടുണ്ടെങ്കില്‍ വ്യവസ്ഥാ

ലംഘനങ്ങളുടെ അടിസ്ഥാനത്തിലുള്ള തുടര്‍
നടപടികള്‍ സ്വീകരിക്കുമെന്ന് ഹൈക്കോടതി
നിര്‍ദ്ദേശിച്ചിരുന്നു. ഇത് മൂലം വ്യവസ്ഥാ ലംഘനങ്ങള്‍
കണ്ടെത്തിയ പട്ടയങ്ങള്‍ റദ്ദു ചെയ്യേണ്ട സാഹചര്യം
വരെയുണ്ടായി. കൃഷിക്കും വീടിനും പതിച്ചു കൊടുത്ത
ഭൂമിയിലെ വാണിജ്യ നിര്‍മ്മിതികള്‍ ക്രമീകരിച്ചു
നല്‍കിയില്ലെങ്കില്‍ അത് ജനജീവിതത്തെ
ബാധിക്കുമെന്ന് സര്‍ക്കാരിന് ബോധ്യപ്പെട്ട
സാഹചര്യത്തിലാണ് ഭൂപതിവ് നിയമം ഭേദഗതി
കൊണ്ടുവന്നത്. 

സെക്ഷൻ ഓഫീസർ

